ФГБОУ ВО «БГПУ» им. М. Акмуллы

Центр развития одаренности школьников 

ЗАДАНИЯ

I тура дистанционной олимпиады по татарскому языку и литературе

для учащихся 11 класса 

Татар теле буенча сораулар
Хикәяне укыгыз. Аның буенча төзелгән биремнәрне үтәгез.
Каенкай

1) Урта полосаларда шаулап үскән ап-ак кәүсәле, ямь-яшел яфраклы каен агачы борынгы заманнардан ук тормышта үзенчәлекле урын алып килгән. 2) Билгеле булганча, кешеләр, төрле авырулардан котылу чарасын эзләп, агач һәм үлән яфракларын җыеп кайната һәм шулардан бик күп төрле дарулар әзерли торган булганнар. 3) Искиткеч шифалы булуы белән халык медицинасында үзенә аерым урын алып килгәнгәдер, каен турында татар халкында элек-электән үк бик күп истәлекле тарихи легендалар яшәгән. 

4) Шуларның берсен күренекле Казан галиме К.Ф.Фукс язып алган. 5) Борынгы Болгар дәүләте белән Айдар хан хакимлек иткән чорда, Мөхәммәд пәйгамбәр үзенең өч илчесен, могҗизалар күрсәтерлек бөтен кирәк-яраклар белән тәэмин итеп, Идел буена озаткан. 6) Алар һәртөрле авыруларга каршы көрәштә яшь каен яфрагын файдаланганнар.

7) Әйтергә кирәк, каен яфрагының дәвалау үзенчәлеге халык медицинасында шактый киң таралган. 8) Салкын тигән, томау төшкән кеше мунчага каен себеркесе алып бара һәм тәненә савыгу ала. 9) Фәнни медицина казанышлары өйрәткәнчә, каен бөреләренең дә тере организм өчен файдасы бар. 10) Мәсәлән, язын аның бөреләрен җыеп кайнаталар да алынган суы белән эчәк, ашказаны авыруларын дәвалыйлар. 11) Борынгы бабаларыбыз каенның менә шундый үзенчәлекләреннән файдаланганнар. 12) Каен суының шифалы булуы бик табигый, чөнки аның составында виноград шикәре, төрле кислота һәм тозлар бар. 13) Багдад илчесе Ибне Фазлан язмаларында, мәсәлән, болгарларның каен суыннан тәмле һәм шифалы эчемлекләр ясаулары да әйтелә.

14) Яз җитеп, җирдәге кар эри башлауга, каен кәүсәсенә татлы су җыела. 15) Бу вакытта яфраклар булмау сәбәпле, туфрактан алынган су парга әйләнми, өстәвенә аның тышкы ягы су һәм һава үткәрми  торган кайрылар (каен тузы) белән дә капланган. 16) Галимнәрнең тикшерүенчә, шунысы игътибарга лаек: каенда углеводлар, башка үсемлекләрдәге кебек, яфрактан тамырга түгел, киресенчә, тамырдан яфракка хәрәкәт итәләр. 17) Бу исә каен суындагы күп кенә үзенчәлекләрне дә тәшкил итә.

18) Каенның табигать өчен әһәмияте зур. 19) Тирә-якка җәелгән каен урманнары туфрак дымын даими тоталар һәм, ул гына да түгел, җирдәге су алмашынуын тәэмин итәләр. 20) Җырларда җырланып, телләрдә макталган каен агачы әнә шундый кыйммәтле үзенчәлекләргә ия. 21) Янәшә-тирәдәге каен урманнары, димәк, безнең өчен иң яхшы һәм иң арзанлы “санаторий”лар. 22) Аларны кадерләп сакларга, булмаган урыннарда булдырырга кирәк. (К. Дәүләтшиннан)

Биремнәр
1. Рәт гармониясенә буйсынмаган сүзне билгеләгез.

1) Билгеле булганча, кешеләр, төрле авырулардан котылу чарасын эзләп, агач һәм үлән яфракларын җыеп кайната һәм шулардан бик күп төрле дарулар әзерли торган булганнар. 
2) Мәсәлән, язын аның бөреләрен җыеп кайнаталар да алынган суы белән эчәк, ашказаны авыруларын дәвалыйлар. 
3) Борынгы бабаларыбыз каенның менә шундый үзенчәлекләреннән файдаланганнар. 
4) Дөрес җавап юк.

2. Ирен гармониясе күзәтелгән сүзне күрсәтегез.

1) Яз җитеп, җирдәге кар эри башлауга, каен кәүсәсенә татлы су җыела. 2) Бу вакытта яфраклар булмау сәбәпле, туфрактан алынган су парга әйләнми, өстәвенә аның тышкы ягы су һәм һава үткәрми  торган кайрылар (каен тузы) белән дә капланган. 3) Бу исә каен суындагы күп кенә үзенчәлекләрне дә тәшкил итә. 4) Каенның табигать өчен әһәмияте зур.

3. Хикәянең исемендә нинди фонетик законнар күзәтелә?

1) рәт һәм ирен гармониясе; 2) ирен гармониясе һәм кече тел ассимиляциясе; 3) рәт гармониясе һәм кече тел ассимиляциясе; 4) дөрес җавап бирелмәгән.

4. Һөнәри сүзләр (профессионализмнар) булган җөмләне билгеләгез.

1) Урта полосаларда шаулап үскән ап-ак кәүсәле, ямь-яшел яфраклы каен агачы борынгы заманнардан ук тормышта үзенчәлекле урын алып килгән. 2) Мәсәлән, язын аның бөреләрен җыеп кайнаталар да алынган суы белән эчәк, ашказаны авыруларын дәвалыйлар. 3) Җырларда җырланып, телләрдә макталган каен агачы әнә шундый кыйммәтле үзенчәлекләргә ия. 4) Аларны кадерләп сакларга, булмаган урыннарда булдырырга кирәк.

5. 13 нче - 15 нче җөмләләрдән синонимнарны языгыз.

6. Кайсы җөмләләрдә [` һәмзә] авазы булган сүзләр бар? Номерларын күрсәтегез.

8. 9 нчы – 11 нче җөмләләрдән тамыр+ясагыч кушымча+модальлек кушымчасы +бәйләгеч кушымча схемасына туры килгән сүзләрне языгыз.

9. Артыклык дәрәҗәсендәге сыйфатлар булган җөмләләрнең номерларын языгыз.

10. 6 нчы – 8 нче җөмләләрдән, фигыльне ачыклап, хәл булып килгән сыйфатны языгыз.

11. Хәбәре фигыль белән белдерелмәгән җөмләләрнең номерларын языгыз.

12. 8 нче – 10 нчы җөмләләрдән йөкләтү юнәлешендәге фигыльне языгыз.

13. Нисби сыйфатлар булган җөмләләрнең номерларын языгыз.

14. 1 нче җөмләне сүзтезмәләргә бүлеп языгыз.

15. Аерымланган рәвеш хәле булган җөмләләрнең номерларын языгыз.

16. Аналитик иярчен ия җөмләле кушма җөмләнең номерын языгыз.

17. Тиңдәш иярүле күп иярченле катлаулы кушма җөмләнең номерын языгыз.

Әдәбият буенча сораулар

1. “Трагедия” һәм “драма” төшенчәләренә чагыштырма характеристика бирегез. Фикерегезне берәр мисалга нигезләнеп аңлатыгыз.

2. Х.Туфанның кайсы шигырьләре популяр җыр булып китә?

3. Г.Исхакыйның “Көз” повестенда образларны төркемнәргә бүлеп языгыз: 
Төп герой: 
Ярдәмче герой: 
Катнашучы герой: 
Җыелма образ: 
Табигать образлары: 
Символлар: 

4. Тәкъдим ителгән мәкальгә бәйләп, үзегез теләгән бер әсәрнең героена характеристика бирегез:  
Алтының белән мактанма, акылың белән мактан.

5. ХХ йөз башы әдәбиятының нигезен тәшкил иткән авторларны һәм аларның әсәрләрен атагыз.

6. Нокталар урынына төшеп калган исемнәрне куярга: “Алар урам тәрәзәләре ябык караңгырак өйгә килеп кергәч һәм кызының: “Әсәем!” – дип дәшүен ишеткәч, йокылы-уяулы хәлдә яткан ... сискәнеп күзләрен ачты, бермәлгә өнемме, төшемме бу дигәнгә аптырап, каушап калды, аннары куанычыннан онытылып китеп, капыл гына урыныннан тормакчы булды.

- Кызым, ...! – диде ул, өзелеп.

Кызы шунда ук килеп, аның өстенә иелде, маңгаеннан үпте, һәм алар тотынышып икесе дә елап җибәрделәр.”

7. А.С.Пушкинның “Капитанская дочка”, Л.Н.Толстойның “Анна Каренина” романнарындагы кебек төш күрү эпизоды Г.Ибраһимовның кайсы әсәрендә гәүдәләнеш таба? 
8. Һ.Такташның кайсы әсәрендә “Хатынсыз ай” дип аталган бүлек бар? Бу бүлекнең сәнгатьчә үзенчәлеге нәрсәдә? 

